
Rwy'n ysgrifennu atoch yn dilyn y pwyntiau a godoch am gyllidebau'r Gwasanaethau Tan ac 
Achub yng Nghymru yn ystod cwestiynau i'r Gweinidog dros Gyllid a Chyflenwi 
Gwasanaethau Cyhoeddus ar 23 lonawr. 

Fe sonioch am bryderon y byddai effaith andwyol ar Wasanaeth Tan ac Achub Gogledd 
Cymru yn sgil newidiadau i'r Llinellau Gwariant yn y Gyllideb ar gyfer Cyfalaf a Refeniw Tan 
ac Achub yn y Prif GrWp Gwariant Cyfiawnder Cymdeithasol ac Adfywio dros y tair blynedd, 
a holoch a fyddai hyn yn effeithio ar eu gallu i fynd i'r afael a marwolaethau yn sgil tan yn eu 
hardaloedd. 

Caiff cyllid ar gyfer cyflenwi gwasanaethau rheng flaen y Gwasanaethau Tan ac Achub yng 
Nghymru ei ddarparu gan yr awdurdodau Ileal drwy'r tri Awdurdod Tan ac Achub yng 
Nghymru, ac nid yn uniongyrchol gan Lywodraeth Cynulliad Cymru: Mae'r newidiadau 
rydych wedi'u nodi yn gysylltiedig a chyllid penodol i'r Awdurdodau Tan ac Achub i ariannu 
prosiect cyfathrebu Firelink, sy'n cael ei gyflwyno i'r Gwasanaethau Tan ac Achub yng 
Nghymru. Mae'r newidiadau yn adlewyrchu'r proffil gwariant presennol rhwng gwariant 
refeniw a chyfalaf ar y contract hwn ac ni ydynt yn effeithio ar gyflenwi gwasanaethau rheng 
flaen 0 gWbl. 

Rydym hefyd yn darparu cyllid uniongyrchol ar gyfer ystod 0 brosiectau penodol ar gyfer 
gweithgareddau diogelwch cymunedol ac atal tan. Bydd Awdurdod Tan ac Achub Gogledd 
Cymru yn derbyn bron £700,000 yn y flwyddyn ariannol hon i dalu am brosiectau diogelwch 
tan cymunedau a phrosiectau atal tan eraill. Mae hyn yn cynnwys dros £300,000 i ddarparu 
synwyryddion tan ac offer diogelwch tan eraill i gefnogi'r gwaith 0 archwilio diogelwch tan 
mewn cartrefi; £200,000 tuag at ddatblygu gorsaf dan gymunedol yn y Rhyl; a chefnogaeth i 
weithgareddau ieuenctid a chyllid i Dimau Atal Tanau Bwriadol Gogledd Cymru. 

